[bookmark: _GoBack]ԱՄՓՈՓԱԹԵՐԹ

	[bookmark: _Hlk137728740]Ի կատարումն ՀՀ վարչապետի 11.07.2023թ. № 02/16.5/23596-2023 հանձնարարականի՝ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է 2023թ. սեպտեմբերին Երևանում անցկացվելիք համայնքի ավագանու հերթական ընտրությունների ընտրական տեղամասերից քվեարկության ընթացքի և քվեարկության արդյունքների ամփոփման գործընթացի տեսանկարահանումը և միաժամանակյա համացանցային հեռարձակումն ապահովելու նպատակով ՀՀ 2023 թվականի պետական բյուջեի ՀՀ կառավարության պահուստային ֆոնդից 1164 ծրագրի 11004 «Տվյալների փոխանակման միջգերատեսչական կապի ապահովում» միջոցառմանը հատկացնել 198.0 մլն դրամ, հայտնում ենք հետևյալը․
1. Առաջարկում ենք Նախագծի Հավելված N 2-ում «Շենքերի և շինությունների շինարարություն» հոդվածը փոխարինել «Պահուստային միջոցներ» հոդվածով՝ միաժամանակ ոչ ֆինանսական ակտիվների գծով ծախսերի տարրերի անվանումները փոխարինելով ընթացիկ ծախսերի դասակարգման տարրերի անվանումներով, ինչպես նաև ավելացնել 1139 «11001. ՀՀ կառավարության պահուստային ֆոնդ» ծախսային ծրագրի բյուջետային հատկացումների գլխավոր կարգադրիչի անվանումը:
2. Հավելված N 3-ում և 4-ում ավելացնել հատկացվող գումարի համար ոչ ֆինանսական ցուցանիշներ (օրինակ «Տեսանկարահանվող և հեռարձակվող ընտրական տեղամասերի քանակը, հատ» և այլն):
3. Հավելված N 5-ում ուղղել 1164 ծրագրի 11004 միջոցառման անվանումը՝ «ՀՀ բարձր տեխնոլոգիական արդյունաբերության նախարարության կարողությունների զարգացում և տեխնիկական հագեցվածության ապահովում» բառերը փոխարինելով «Տվյալների փոխանակման միջգերատեսչական կապի ապահովում» բառերով: 
	Միաժամանակ տեղեկացնում ենք, որ արդեն իսկ շրջանառվող ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից հատկացումներ նախատեսող ՀՀ կառավարության որոշման նախագծերի ընդունումը կհանգեցնի «ՀՀ 2023 թվականի պետական բյուջեի մասին» օրենքով նախատեսված «ՀՀ կառավարության պահուստային ֆոնդ» ծախսային ծրագրի ինն ամսվա և տարեկան ճշտված չափաքանակների գերազանցմանը:           

